
Publishing work : Newspaper ,Magazine, Book

	EI YUG
	ডাউনলোড  “এই যুগ অ্যাপ”
	কবিতা/গল্প প্রকাশ

	দুর্গাপুজোকে আরও বেশী পরিবেশবান্ধব ও সুন্দর করে তুলতে নতুন উদ্যোগ নিচ্ছে রাজ্য সরকার ,বললেন
	পুর ও নগরোন্নয়ন মন্ত্রী অগ্নিমিত্রা পাল
	মাটিগাড়ার পরিবহন নগরে
	বাস স্ট্যান্ডের শিলান্যাস করলেন পর্যটন মন্ত্রী ডঃ শঙ্কর ঘোষ
	ভাস্কর সেহানবিশ ,এই যুগ ,কলকাতা ,৮ অক্টোবর : বাঙালির শ্রেষ্ঠ উৎসব দুর্গাপুজোকে আরও বেশী পরিবেশবান্ধব ও সুন্দর করে তুলতে  “গ্রীন দুর্গা পূজা এক্সসেলেন্স অ্যাওয়ার্ড ২০২৬”এর আজ কলকাতায় আনুষ্ঠানিক ঘোষণা করলেন  পুর ও নগরোন্নয়ন মন্ত্রী অগ্নিমিত্রা পাল । বক্তব্য রাখতে গিয়ে তিনি বলেন ,“মাননীয় মুখ্যমন্ত্রী শুভেন্দু অধিকারীর  নেতৃত্বে গোটা রাজ্য  জুড়ে পুরোদমে  রাস্তা মেরামতি ও সংস্কারের কাজ চলছে।আপনাদের এলাকার বেহাল রাস্তা বা মেরামতির প্রয়োজন রয়েছে এমন রাস্তার বিস্তারিত তথ্য আমাকে জানান।আমরা যথাসাধ্য চেষ্টা করছি, যাতে ১০ থেকে ১২ অক্টোবরের মধ্যে যত দ্রুত সম্ভব প্রয়োজনীয় রাস্তা মেরামতির কাজ সম্পন্ন করা যায়।” তিনি আরও বলেন ,“আমাদের গ্রিভান্স কল সেন্টার এর টোল ফ্রি – 18003450938 নম্বরে ফোন করেও আপনাদের এলাকার রাস্তা সংক্রান্ত সর্বপ্রকার  অভিযোগ জানাতে পারেন।”
	নিজস্ব সংবাদদাতা ,এই যুগ ,শিলিগুড়ি ,৮ অক্টোবর : শিলিগুড়ির মাটিগাড়ায় পরিবহন নগরে একটি বাস স্ট্যান্ড নির্মানকাজের শিলান্যাস করলেন রাজ্যের পর্যটন ও সংসদ বিষয়ক মন্ত্রী ডঃ শঙ্কর ঘোষ। উপস্থিত ছিলেন রাজ্যের অর্থ ও পরিবহন দপ্তরের রাষ্ট্রমন্ত্রী আনন্দময় বর্মন সহ অন্যান্য বিশিষ্ট ব্যক্তিগন। বৃহস্পতিবার বাস স্ট্যান্ডের নির্মান কাজের শিলান্যাস করে পর্যটন মন্ত্রী ডঃ শঙ্কর ঘোষ বলেন এই প্রকল্পটি রূপায়ন করবে শিলিগুড়ি জলপাইগুড়ি উন্নয়ন কর্তৃপক্ষ। তিনি আরও বলেন এই প্রকল্পটি পরিবহন ব্যবস্থাকে আরও সুসংগঠিত ও উন্নত করার পাশাপাশি সাধারন মানুষের যাতায়াতকে সহজ এবং সুবিধাজনক করে তুলবে। এলাকার পরিকাঠামোগত উন্নয়নের ক্ষেত্রে এটি একটি গুরুত্বপূর্ণ পদক্ষেপ।
	বারাণসীর কোচবিহার কালীবাড়ি চত্বরে আশি কোটি টাকা ব্যয়ে গড়ে তোলা হবে আধুনিক আতিথেয়তা কেন্দ্র
	ভুটান ঘাট,হলং বন বাংলো পরিদর্শনে মিঠুন,দিন শেষে দেখা মিলল গন্ডারের
	মলয় দেবনাথ ,এই যুগ ,আলিপুরদুয়ার ,৮ অক্টোবর : মুখ্যমন্ত্রীর নির্দেশে আলিপুরদুয়ার জেলার পর্যটন সম্ভাবনা খতিয়ে দেখতে বৃহস্পতিবার থেকে জেলার বিভিন্ন পর্যটন কেন্দ্র পরিদর্শন শুরু করলেন রাজ্যের তথ্য ও সংস্কৃতি দপ্তরের উপদেষ্টা মিঠুন চক্রবর্তী। কোথায় পরিকাঠামো উন্নয়ন প্রয়োজন, তা চিহ্নিত করাই এই সফরের উদ্দেশ্য।উপদেষ্টা হিসেবে নিযুক্ত হওয়ার পর প্রথমবার আলিপুরদুয়ারে এলেন মিঠুন। বুধবার রাতে হাসিমারার কাছে মালঙ্গী ফরেস্ট বাংলোয় রাত কাটিয়ে বৃহস্পতিবার সকাল থেকে সফর শুরু করেন। জেলা প্রশাসন ও বনদপ্তরের আধিকারিকদের সঙ্গে কথা বলেন তিনি।প্রথমে কুমারগ্রাম ব্লকের ভুটান ঘাটে যান এবং জঙ্গল সাফারি করেন। সঙ্গে ছিলেন বনমন্ত্রী মনোজ কুমার ওঁরাও ,বিজেপির জেলা সভাপতি মিঠু দাস ও বনদপ্তরের আধিকারিকরা।পরে কালচিনি ব্লকের পোরো পর্যটন কেন্দ্রে গিয়ে আদিবাসীদের সঙ্গে কথা বলেন। সঙ্গে ছিলেন স্বরাষ্ট্র প্রতিমন্ত্রী বিশাল লামা। পরে জলদাপাড়া লাগোয়া শিশামারাও পরিদর্শন করেন। বৃহস্পতিবার বিকেলে হলং বন বাংলো পরিদর্শন করেন।হলং ,বনবাংলো এলাকায় গন্ডারের দেখা পান মিঠুন চক্রবর্তী।
	বিশেষ সংবাদদাতা ,এই যুগ,বারাণসী ,৮ অক্টোবর : বারাণসীর সোনারপুরায় অবস্থিত ঐতিহাসিক কোচবিহার কালীবাড়ি চত্বরে প্রায় আশি কোটি টাকা ব্যয়ে একটি আধুনিক আতিথেয়তা কেন্দ্র গড়ে তোলার পরিকল্পনা গ্রহন করেছে পশ্চিমবঙ্গ রাজ্য সরকারের পর্যটন দপ্তর।  বৃহস্পতিবার এই ঐতিহাসিক কোচবিহার কালীবাড়ি চত্বর পরিদর্শন করে এ খবর জানান রাজ্যের পর্যটন দপ্তরের প্রতিমন্ত্রী পূর্ণিমা চক্রবর্তী। তিনি এদিন প্রস্তাবিত প্রকল্পের রূপরেখা খতিয়ে দেখে জানান প্রায় দু একর জমির ওপর গড়ে তোলা হবে নয়তলা বিশিষ্ট একটি আধুনিক আতিথেয়তা কেন্দ্র। এখানে থাকবে ষাটটি অতিথি কক্ষ ,দশটি স্যুইট ,রেস্তোরাঁ ,ব্যাঙ্কোয়েট হল ,জিমনাসিয়াম ,কফি শপ ,গাড়ি পার্কিং এর ব্যবস্থা। পাশাপাশি কালীবাড়ি মন্দির ও হাওয়ামহলের ঐতিহ্য অক্ষুণ্ণ রেখে এগুলির সংস্কার করা হবে। হাওয়া মহলকে প্রিমিয়াম আবাসন হিসাবে গড়ে তোলা হবে বলেও জানান তিনি। তার সাথে ছিলেন পশ্চিমবঙ্গ রাজ্য পর্যটন দপ্তরের অধিকর্তা তথা রাজ্য পর্যটন নিগমের ম্যানেজিং ডিরেক্টর সুমন্ত সহায়,পর্যটন দপ্তরের প্রধান কৌশলী পিপি সিনহা ,পরামর্শদাতা স্থপতি ও কোচবিহার কালিবাড়ী ট্রাস্টি বোর্ডের প্রতিনিধিগন।

	পুজোর আগে ফাওলাই ভাতার দাবিতে পথ অবরোধ চা বাগানে
	মলয় দেবনাথ ,এই যুগ ,আলিপুরদুয়ার ,৮ অক্টোবর : দীর্ঘদিন ধরে বন্ধ আলিপুরদুয়ার জেলার মধু চা বাগান। বাগানের শ্রমিকরা দীর্ঘদিন ধরে ফাওলাই ভাতার দাবি করে আসছেন।শ্রমিকদের অভিযোগ, বর্তমানে বাগানে মাত্র ২৬০ জন শ্রমিক সরকারের ফাওলাই ভাতা পাচ্ছেন, কিন্তু ৪০০-র অধিক শ্রমিক এখনও ফাওলাই ভাতা থেকে বঞ্চিত। তাঁরা ভাতা পাচ্ছেন না।সমস্ত শ্রমিককে ফাওলাই ভাতা প্রদানের দাবিতে এদিন পথ অবরোধে সামিল হন শ্রমিকরা। মধু চা বাগানের সামনে এলাকার জায়গা থেকে আলিপুরদুয়ারগামী সড়ক অবরোধ করে বিক্ষোভ দেখান তাঁরা।শ্রমিকদের দাবি, বাগানের অধিকাংশ শ্রমিকই ফাওলাই ভাতা থেকে বঞ্চিত। পুজোর আগেই সমস্ত বঞ্চিত শ্রমিককে ফাওলাই ভাতা দেওয়ার দাবি জানিয়েছেন তাঁরা।


	২৫৫ হাতিকে ট্রেনের ধাক্কা থেকে বাঁচাল রেল দপ্তর নয় মাসে
	এছাড়া তিনসুকিয়ায় ১৫টি এবং রাঙিয়ায় ১৪টি হাতি রক্ষা পেয়েছে বলে মালিগাঁওয়ের রেল দপ্তর জানিয়েছে।রেল সূত্রে জানা গেছে, হাতি চলাচলের করিডরে এআই-ভিত্তিক ইনট্রুশন ডিটেকশন সিস্টেম ও ডিস্ট্রিবিউটেড অ্যাকোস্টিক সিস্টেম বসানো হয়েছে। রেললাইনের কাছে হাতি এলেই তা সিস্টেমে ধরা পড়ে এবং সঙ্গে সঙ্গে কর্মীদের কাছে সতর্কবার্তা যায়।হাতির উপস্থিতি টের পেলেই সংশ্লিষ্ট এলাকায় ট্রেনের গতি কমিয়ে দেওয়া হয়, বিশেষ করে রাতে। বাড়ানো হয়েছে ট্র্যাক পেট্রলিং। লোকো পাইলট ও ট্রেন কর্মীদের নিয়মিত ব্রিফিং করা হচ্ছে। ঝুঁকিপূর্ণ জায়গায় বসেছে সতর্কীকরণ বোর্ড।অভিনব ‘প্ল্যান বি’ পদ্ধতিতেও হাতি তাড়ানো হচ্ছে। এই পদ্ধতিতে মৌমাছির গুঞ্জনের শব্দ জোরে বাজানো হয়, যা হাতিরা এড়িয়ে চলে।
	পাশাপাশি হাতির নিরাপদ পারাপারের জন্য তৈরি হচ্ছে আন্ডারপাস।খাবারের উচ্ছিষ্ট রেললাইনের ধারে না ফেলার জন্য যাত্রী ও রেলকর্মীদের মধ্যে সচেতনতা প্রচারও চলছে। আলিপুরদুয়ার ডিভিশনে বিজি-৩ লাইনের ১৬৪ কিমি অংশ বক্সা, জলদাপাড়া     ও      চাপড়ামারি জঙ্গলের   মধ্যে     দিয়ে      যাওয়ায় এই উদ্যোগ বিশেষ গুরুত্বপূর্ণ।

	ভয়াবহ দুর্ঘটনায় জাতীয় সড়কে আহত ৫
	নিখোঁজ নাবালিকাকে নিরাপদে উদ্ধার করে চাইল্ড ওয়েলফেয়ার কমিটির হাতে তুলে দিলো পুলিশ
	সুকুমার রঞ্জন সরকার ,এই যুগ ,আলিপুরদুয়ার ,৮ অক্টোবর : আলিপুরদুয়ার জেলা পুলিশের বীরপাড়া থানার পুলিশ এক নিখোঁজ নাবালিকাকে নিরাপদে উদ্ধার করে চাইল্ড ওয়েল ফেয়ার কমিটির হাতে তুলে দেয়। জানা গেছে বীরপাড়া থানা এলাকা থেকে ষোলো বছর বয়সী এক নাবালিকা চলতি মাসের এক তারিখে নিখোঁজ হয়ে যায়। নাবালিকার পরিবারের পক্ষ থেকে থানায় নিখোঁজ এর অভিযোগ দায়ের করা হয়। অভিযোগ পেয়ে পুলিশ নিখোঁজ নাবালিকার সন্ধানে নেমে বুধবার রাতে থানা এলাকা থেকেই নাবালিকাকে নিরাপদে উদ্ধার করে। উদ্ধারের পর নাবালিকাকে বীরপাড়া স্টেট জেনারেল হাসপাতালে নিয়ে গিয়ে স্বাস্থ্য পরীক্ষা করানো হয়  স্বাস্থ্য পরীক্ষার পর তাকে তুলে দেওয়া হয় চাইল্ড ওয়েল ফেয়ার কমিটি র হাতে।



